
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N817-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	22.09.2022թ.

	
	N01/2-3/16491-2022

	«Հայաստանի Հանրապետության կառավարության 2017 թվականի հուլիսի 6-ի թիվ 817-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն

	2. ՀՀ էկոնոմիկայի նախարարություն
	26․09․2022թ.

	
	N01/14902-2022

	«Հայաստանի Հանրապետության կառավարության 2017 թվականի հուլիսի 6-ի N817-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, հայտնում ենք, որ Էկոնոմիկայի նախարարությունն առաջարկություններ և առարկություններ չունի։
	Ընդունվել է ի գիտություն

	3. ՀՀ արդարադատության նախարարություն
	14․10․2022թ.

	
	N01/27.1/45270-2022

	1.Ներկայացված «Հայաստանի Հանրապետության կառավարության 2017 թվականի հուլիսի 6-ի թիվ 817-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծով նախատեսվում է փոփոխություններ կատարել վերոնշյալ որոշման մեջ:
ՀՀ կառավարության 2017 թվականի հուլիսի 6-ի թիվ 817-Ն որոշման նախաբանում որպես նախագծի ընդունման իրավական հիմք հղում է տրված Հայաստանի Հանրապետության հարկային օրենսգրքի (այսուհետ՝ Օրենսգիրք) 62-րդ հոդվածի 3-րդ մասին և 85-րդ հոդվածի 1-ին, 2-րդ և 3-րդ մասերի 2-րդ կետերին: 
Այս առումով հարկ է նկատի ունենալ, որ 2019 թվականի հունիսի 25-ին ՀՕ-68-Ն օրենքով Օրենսգրքի 85-րդ հոդվածը խմբագրվել է և այլևս չի սահմանում դրույթ ծխախոտի արտադրանքի առավելագույն մանրածախ գինը մակնշելու վերաբերյալ: Ուստի գտնում ենք, որ վերոնշյալ որոշման նախաբանը նույնպես անհրաժեշտ է խմբագրել՝ հանելով «և 85-րդ հոդվածի 1-ին, 2-րդ և 3-րդ մասերի 2-րդ կետերը» բառերը: 
Հիշյալ դիտողությունը բխում է Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից:
	Ընդունվել է։
Նախագծում կատարվել է համապատասխան փոփոխություն

	2. «Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ «Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:»:
Այդ առումով գտնում ենք, որ նախագծի 2-րդ կետն անհրաժեշտ է խմբագրել՝ նկատի ունենալով, որ ակտով սահմանվում են իրավակարգավորումներ, որոնց համար անհրաժեշտ է հիմնավոր ժամանակահատված: Ուստի անհրաժեշտ է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ:
	Ընդունվել է։
Նախագծում կատարվել է համապատասխան փոփոխություն



